
Предмет : Предлог – Мислење за измена и дополна 


Почитувани,
Во врска со роковите дадени за донесувањето на новиот Нацрт Закон за дивечот и ловството , Управниот одбор на нашето ловечко друштво на седница ги донесе следните заклучоци.
Ви ги доставуваме нашите Предлог - Мислења во врска со потребата од изменување и дополнување. 


Предлог – Измена и дополна


·  Во Член 12 , став (1)  алинеа17 - - дива свиња (мажјак) од 16 јануари до 30 април,

Овде : Да се потенцира начинот на ловот на ДС (мажјак). Со причекување на чека и слично иксто како и срнакот.(сметаме дека е прифатливо) .
Или вообичаено  класичен лов на ДС со хајка, (сметаме дека не е хумано од причина што ќе има вознемирување на дивечот).

·   Во Член 17 став (2) Министерот за ЗШВ , висина на парична награда  може да утврди за чакалот и лисицата како дивеч без посебна заштита согласно 
член 10 став (3) од истиот закон и за негово уништување  да се плаќа парична награда: чакал 1500,оо ден. за лисица 500, оо  ден.

Истото ова ќе биде како постоечкото Решение за надомест за застрел на волк.


· Во Член 59 , став (1) алинеа 2 да гласи : ноќно време, освен волк, чакал, лисица (и да се додаде дива свиња) со дочек на чека .
Ова го сметаме за добро од причини што:

- ноќно време со дочек на чека со поединечен лов (воедно и комерција) можат да се застрелаат добри трофејни примероци на дива свиња  и
-  самото одвивање на ловот – ноќно време ќе влијае на намалување на недозволен лов, така да сите непримерни ловци ќе се откажат да се  движат во ноќните часови во ловиштето. 

· Во Член 59 , став (1) алинеа 5 да гласи - употреба на рефлектори (фарови)  освен волк, чакал, лисица (и да се додаде дива свиња) со дочек на чека,
  

· Во член 60 став (4) се ставаат две алинеи  :
[image: images (4)]- Застрел на обичен елен, елен лопатар, срна, дивокоза, муфлон и мечка (согласно со членот 18 став (1) точка 5), како и на алохтоните видови од членот 5 став (2) од овој закон се врши само со ловен карабин.

- може да одобри  застрел  на Мечка ( една или неколку единки) по претходно барање на корисникот на дивеч во ловиштето,, .

Ова го поткрепуваме со фактот дека мечката е доволно намножена или пренамножена во одредени делови на ловиштето или пошироки регони а министерството може да провери по бројот на Судски пријави за направена штета врз имот на лица ( пчелни семејства во сандаци или кошариња и други имоти ) преку Подрачните инспектори по лов со направените записници за утврдената штета . Нормално застрелот ќе се извршува согласно законот. Ќе се утврди начинот: Датум за лов, ловиште-локација , контролен надзор од испекторот од подрачните одделенија и други процедурални работи .  
Факт е дека значително ќе се намалат паричните средства за обештетувања на направени штети  што се издвојуваат од буџетот на РМ. 

VIII. ГЛАВА - ШТЕТА ОД ДИВЕЧ И НА ДИВЕЧ
ШТЕТА ОД ДИВЕЧ 
Обврска за прихрана на дивеч по ЛСО предвидена е во зимски период . 
Штетите врз земјоделските житни култури како и пченката се во месеците јули, август, септември се до половина на октомври (конкретно од Дива свиња) . 
Со Закон не задолжувате со обврска за ПРЕХРАНА во летните месеци кој ќе ни биде дополнителен трошок . 
Во членовите на оваа ГЛАВА VIII каде се споменува прехраната,  ибалансирајте 
го текстот да биде поприфатлив. Штети од дивеч врз посеви имало и ќе има. 

Во критичниот период протерување на дивеч вршиме интензивно но пак се случува да има штети. Тоа е природен нагон. Кога ќе созреат земјоделските култури дивечот (особено Дивата свиња) право во поле.
Ќе се соочиме со огромен број на судски пријави од земјоделците , а докажувањето ќе биде многу тешко .
Дивечот е жива материја , тешко може некој да го контролира , (и во ограден простор се случува да избега и штета да направи ) . 

ШТЕТА  НА ДИВЕЧ
Штетата на дивеч направена во сообраќајна незгода за нас е загуба и таа треба да ја надокнади возачот кој управувал со моторното возило. Имено како може возачите кои удриле дивеч на авто пат, магистрален пат или локален пат со полициски записник да си ја повратат (наплатат) штетата од Осигурителните компании а ние корисниците на дивеч во ловиштето – нашиот дел кој ќе ни го надокнади .
Конкретно : Низ нашето ловиште имаме Магистрален пат околу 25 километри  Скопје  (Стража – Кичево)  Охрид а локални асвалтирани плус 50 км. Вкупно осумдесетина км. Во изминатите 15 години имаме повеќе од триесетина единки дивеч настрадано . Тоа е голема штета врз дивечот.
Ајде  да го озакониме ова оштетно побарување што е во интерес на сите нас .


X  ГЛАВА – ПРЕКРШОЧНИ ОДРЕДБИ

Член 85
Став (1) Глоба во износ од ( * се зголемува) 200 до 500 евра во денарска противвредност ќе му се изрече за прекршок на физичко лице, ако:
 
Точка 2) врши дејствие забрането со ( ** се додава) членот 14, членот 21 став (1) од овој закон;
* Висината на предложената глоба од 200 до 500 €  не е соодветна барем е прифатлива  (може да биде и поголема) . 
** Се случува голем број на собирачи на шумски плодови, печуркари и сл. движејќи се низ природа да  фатат малечко срнче, малечко диво прасе.
     Став (2) За сторен прекршок од ставот (1) точки 1, 2, 3, 6, 7, 10, 11, 12, 13, 14, 15, 16, 17, 18 и 19 на овој член ќе се изрече и прекршочна мерка одземање на уловот, односно трофејот и на средствата и предметите употребени за извршување на прекршокот.

Средства и предмети : Покрај сите работи што можат дасе оздемат, што правиме со следниве :Патничко  моторно возило, Теренско мв. Трактор со или без приколка , мотор, моторцикл и др . 

Во соседниве земји овие работи се регулирани така што Веднаш по донесување на правосилна пресуда за прогласување на виновен за сторителот на прекршокот ,  Корисниците на дивеч спроведуваат Лицитација за се што е одземено . 

 Додека пушки, куршуми, ножеви , фарови  и други работи ги одзема МВР .
Дасе допрецизираат во Законот за лов (вака како што се, се толкуваат како недоречености ).

Со почит !!! 


Зајас, 22. 04. 2021 година
Претседател
Реџеп   Асани

           ----------------------------------

